
GOUVÈNÈ CUOMO ANONSE REZILTA ENTÈVANSYON KONT MOUN KI AP KONDI 
AVÈK KAPASITE AFEBLI  

  
Yo te bay 3,262 tikè pou moun k'ap kondui ak kapasite afebli pandan kanpay 

STOP-DWI a ki se "Kondwi san ou pa sou oswa y'ap arete ou la"  
  

Yo te bay 116,292 kontravansyon pou lòt vyolasyon kòd sikilasyon ak veyikil  
  

Aksidan mòtèl ki lye ak konduit ak kapasite ki afebli yo diminye a plis pase 19 
pousan nan Eta New York soti 2010 rive 2019  

  
Jodi a Gouvènè Andrew M. Cuomo te anonse ke ajans ranfòsman lalwa yo nan tout eta 
a te bay 3,262 tikè pou moun k'ap kondwi ak kapasite afebli pandan kanpay STOP-DWI 
"Kondwi san ou pa sou oswa y'ap arete ou la" (Drive Sober or Get Pulled Over), ki te 
dewoule 19 out rive 7 septanm. Pandan moman sa a, ofisye yo te bay 116,292 
kontravansyon tou pou lòt vyolasyon kòd sikilasyon, tankou kondui a grand vitès ak 
distraksyon.  
  
"New York gen zewo tolerans pou moun k'ap kondwiak kapasite afebli epi rezilta yo 
montre yo pral kenbe epi yo pral rann responsab otomobilis enpridan yo", Gouvènè 
Cuomo te deklare. "Mesaj nou an se senp: kondwi san ou pa sou oswa planifye yon 
woulib k'ap mennen ou lakay ou san danje. Kondwi ak kapasite afebli mete ou ak tout 
moun ki pataje wout la a risk - li jis pa vo lapèn".  
  
Kanpay STOP-DWI "Kondi san ou pa sou oswa y'ap arete ou la", ki sipòte pa Komite 
Sekirite Sikilasyon Gouvènè (Governor's Traffic Safety Committee, GTSC) a, fèt plizyè 
fwa pandan tout ane a pou diminye aksidan ki gen rapò ak alkòl ak lòt aksidan ki gen 
rapò ak dwòg yo. Selon done ki soti nan Enstiti pou Jesyon Sekirite Sikilasyon ak 
Rechèch (Institute for Traffic Safety Management and Research) Rockefeller College 
nan University at Albany an, efò New York pou diminye kondwit ak kapasite afebli ap 
reyisi. Aksidan mòtèl ki enplike yon chofè ki ki kondui ak kapasite afebli te diminye plis 
pase 19 pousan de 2010 a 2019.  
  
Komisè Depatman Veyikil a Motè (Department of Motor Vehicles) yo ak Prezidan 
Komite Sekirite Sikilasyon Gouvènè (Governor's Traffic Safety Committee, GTSC) 
a, Mark J. F. Schroeder, te deklare, "Sa a te yon lòt kanpay ki pote siksè kote yo te 
fòse chofè danjere yo reyalize konsekans aksyon yo, epi mwen bat bravo pou ofisye 
ranfòsman lalwa eta ak lokal nou yo pou angajman yo nan efò enpòtan sa a. Pa gen 



 

 

eskiz pou moun ki kondwi ak kapasite afebli. Se pou nou entelijan. Kondwi san ou pa 
sou oswa planifye pou ou ale nan destinasyon ou san danje".  
  
Komisè Keith M. Corlett te deklare, "Objektif nou chak jou se anpeche kondwit ak 
kapasite afebli ak kondwuit ak enpridans ansanm ak anpeche lanmò ak blesi initil ki 
souvan pwodui kòm rezilta. Nou pral kontinye efò ranfòsman ak edikasyon nou yo ak 
amelyore sekirite otowout yo pou tout Nouyòkè yo".  
  
Pwogram STOP-DWI a se yon eleman enpòtan nan efò New York pou konbat kondui 
ak kapasite afebli. STOP-DWI defini kòn "Pwogram Opsyon Sikilasyon Espesyal pou 
Moun ki ap Kondwi Pandan yo Entoksike (Special Traffic Options Program for Driving 
While Intoxicated, STOP-DWI)". Pwogram STOP-DWI eta a se premye e inik pwogram 
otonòm nasyon an jiska dat sou moun ki ap kondi avèk kapasite afebli. Efò pwogram yo 
finanse antyèman avèk kontravansyon chofè ki koupab paske yo ap kondi ak kapasite 
afebli yo peye. Li enpòtan pou note ke kowòdonatè pwogram yo kopoze ak divès orijin 
pwofesyonèl, gen ladan fòs ranfòsman lalwa ak fòs ki pa nan ranfòsman lalwa.  
  
Nou te kreye pwogram STOP-DWI anba sipèvizyon GTSC, pou ekipe konte yo pou 
kowòdone efò otorite lokal yo pou redwi aksidan sikilasyon ki gen rapò ak alkòl ak lòt 
dwòg yo. Tout 62 konte yo te chwazi pou patisipe. Kèk ezanp pwogram ke STOP-DWI 
la finanse se: inite lapolis ki fòme espesyalman pou devwe ak ranfòsman DWI yo, 
anbochaj pwokirè espesyal yo ak ofisye pwobasyon pou jere kantite ka yo, kontwole 
aparèy antidemaraj yo, sipòte sèvis reyabilitasyon yo, ak devlope kanpay enfòmasyon 
ak edikasyon piblik ki apwopriye pou kominote yo andedan rejyon respektif yo. Pou 
aprann plis, vizite http://www.stopdwi.org/.  
  
Anplis de kanpay "Kondwi San ou pa Sou oswa y'ap Arete ou la" GTSC a kowòdone 
plizyè aktivite sekirite sikilasyon pandan ane a, epi sipòte inisyativ kontinyèl pou 
amelyore sekirite pyeton, ak moun ki sou moto ak bisiklèt yo. GTSC te patwone tou 
fòmasyon esansyèl pou fè aplike lalwa, bay resous pou chofè adolesan yo ak paran yo, 
epi ankouraje itilize senti sekirite nan tout eta a.  

